 Հայաստանի Հանրապետության

տարածքային կառավարման և 

ենթակառուցվածքների նախարար
 Դ. Խուդաթյանին
Զ Ե Կ ՈՒ Ց Ա Գ Ի Ր

                    Հարգելի՛ պարոն Խուդաթյան 

ՀՀ տարածքային կառավարման և ենթակառուցվածքների նախարարության գլխավոր քարտուղարի 2025 թվականի մայիսի 5-ի N 829-Ա հրամանով, կադրային գործի վարման նկատմամբ վերահսկողություն իրականացնելու, առկա խնդիրների լուծմանն ուղղված առաջարկություններ և անհրաժեշտ պարզաբանումներ ներկայացնելու նպատակով, սույն թվականի մայիսի 7-ին և 8-ին ուսումնասիրություն է իրականացվել ՀՀ Կոտայքի մարզի Բյուրեղավանի և Ջրվեժի համայնքապետարանների աշխատակազմերում (այսուհետ՝ Աշխատակազմ):  

ՀՀ  Կոտայքի մարզի Բյուրեղավան համայնքն ունի շուրջ 12697 բնակիչ: 
Միավորված համայնքի կազմում ընդգրկված բնակավայրերի թվաքանակը 3-ն է։
Աշխատակազմի հաստիքացուցակով նախատեսված թվով 43 հաստիքներից              20-ը համայնքային ծառայության պաշտոններ են:

Ստորև ներկայացվում են գործուղման ընթացքում նշված համայնքապետարանի աշխատակազմում կատարված ուսումնասիրության արդյունքները․
1․ Աշխատակազմի կանոնադրությունը (այսուհետ՝ Կանոնադրություն) հաստատվել է համայնքի ավագանու 2022 թվականի հունվարի 14-ի N 04-Ա որոշմամբ։ Հարկ է նշել, որ Կանոնադրության առանձին դրույթներ բխում են ՀՀ տարածքային կառավարման և ենթակառուցվածքների նախարարի 2021 թվականի դեկտեմբերի 27-ի                                 N ԳՍ/14․1/32660-2021 գրությամբ, որպես մեթոդական աջակցություն, ՀՀ մարզերի համայնքներին տրամադրված օրինակելի կանոնադրությամբ սահմանված դրույթներից։ 
Կանոնադրության <<Աշխատակազմի կառավարումը>> բաժինում 21-րդ կետով նախատեսված <<ռեֆերենտ>> բառը անհրաժեշտ է հանել, նաև  25-րդ կետով նախատեսված <<Համայնքի ղեկավարի ռեֆերենտ>> հաստիքի համար սահմանված  լիազորությունները ամբողջությամբ անհրաժեշտ է հանել, քանի որ «Հանրային ծառայության մասին» օրենքով նման պաշտոն նախատեսված չէ։ 
Միաժամանակ, առաջարկում ենք ուժը կորցրած ճանաչել Կանոնադրության              <<Ընդհանուր դրույթները>> բաժնի 10-րդ կետի, նաև  <<Աշխատակազմի կառուցվածքը>> բաժնից <<առանձնացված ստորաբաժանումներ>> բառերը, քանի որ Բյուրեղավանի համայնքապետարանի աշխատակազմի կառուցվածքով նախատեսված չէ աշխատակազմի առանձնացված ստորաբաժանում։

2․ Աշխատակազմի աշխատանքային կարգապահական ներքին կանոնակարգը հաստատվել է համայնքի ղեկավարի 2024 թվականի հոկտեմբերի 28-ի N 780-Ա որոշմամբ։ Աշխատանքային կարգապահական ներքին կանոնակարգին համայնքապետարանի բոլոր աշխատակիցները պատշաճ ծանուցվել են։ 
3. Աշխատակազմի խնամակալության և հոգաբարձության մարմնին կից հանձնաժողովի կազմը հաստավել է համայնքի ղեկավարի 2023 թվականի փետրվարի 7-ի N 57-Ա որոշմամբ։ 
4. Աշխատակազմի աշխատակիցների թվաքանակը, հաստիքացուցակն ու պաշտոնային դրույքաչափերը հաստատվել են համայնքի ավագանու 2025 թվականի մարտի 14-ի N 18-Ա որոշմամբ: Նշված հաստիքացուցակը համայնքային ծառայության պաշտոնների մասով բխում է համայնքային ծառայության պաշտոնների անվանացանկից:

5․ ՀՀ կառավարության 2018 թվականի նոյեմբերի 8-ի N 1269-Ն որոշմամբ հաստատված հավելվածի 15-րդ կետի համաձայն՝ զինապարտների զինվորական հաշվառման լրիվությունն ապահովելու նպատակով պետական և տեղական ինքնակառավարման մարմինները, անկախ կազմակերպական-իրավական ձևից` գործատու կազմակերպություններն ու ուսումնական հաստատությունները վարում են աշխատող կամ սովորող, իսկ տեղական ինքնակառավարման մարմինները` նաև համայնքում հաշվառված զինապարտների վերաբերյալ գրանցամատյան (համաձայն             ձև N 4), որում գրառվում է զինապարտի ազգանունը, անունը և հայրանունը, ծննդյան օրը, ամիսն ու տարեթիվը, բնակության վայրի հաշվառման հասցեն, զինվորական հաշվառման վայրի զինվորական կոմիսարիատը: Գրանցամատյանը վարվում է փաստաթղթային և էլեկտրոնային (2024 թ․ փետրվար ամսից) եղանակներով: Փաստաթղթային եղանակով գրանցամատյանը վարվում է առանձին գրքով, որը գործավարության համար սահմանված կարգով կարվում և կնքվում է, իսկ էջերը համարակալվում են:

Ուսումնասիրության արդյունքում պարզվել է, որ համայնքում հաշվառված զինապարտների վերաբերյալ գրանցամատյանը վարվում է էլեկտրոնային եղանակով՝ վերոնշյալ որոշմամբ սահմանված ձևաչափին համապատասխան։
6. Աշխատակազմում համայնքային ծառայության մասին օրենքով սահմանված կարգով վարվում են մրցույթին մասնակցելու համար դիմած քաղաքացիների տվյալների,  վերապատրաստման, անձնական գործերի հաշվառման, համայնքի ղեկավարի որոշումների, համայնքի ղեկավարի կարգադրությունների, համայնքի աշխատակազմի քարտուղարի հրամանների և համայնքի ավագանու որոշումների հաշվառման մատյաններ։

7․ ՀՀ տարածքային կառավարման և ենթակառուցվածքների նախարարի 2022 թվականի մայիսի 19-ի N ԳՍ/15․4/12722-2022 գրությամբ ՀՀ մարզերի համայնքներին ներկայացված <<տնտեսական զարգացման պատասխանատուի>>               գործառույթները տեղայնացված են աշխատակազմի գլխավոր մասնագետ (ծածկագիր՝ 2․3-5) Սարգիս Ղազարյանի պաշտոնի անձնագրում։ 
 8․  ՀՀ տարածքային կառավարման և ենթակառուցվածքների նախարարի 2022 թվականի մայիսի 18-ի N ԳՍ/15․4/12391-2022 գրությամբ ՀՀ մարզերի համայնքներին տրամադրված <<բարեվարքության հարցերով կազմակերպչի>> օրենքով սահմանված գործառույթները տեղայնացված են աշխատակազմի քարտուղար (ծածկագիր՝ 1․2-1) Լիլիթ  Ավուշյանի պաշտոնի անձնագրում։

9․ Աշխատակազմի <<սոցիալական աշխատողի>> գործառույթները դրված են աշխատակազմի առաջատար մասնագետ (ծածկագիր՝ 3․1-3) Աննա Սահրատյանի   վրա։ Վերջիններիս պաշտոնների անձնագրերը հաստատված են  ՀՀ տարածքային կառավարման և զարգացման նախարարի 2018 թվականի մարտի 28-ի N 01/17․2/1964-18 հանձնարարականով՝ ՀՀ մարզերի համայնքներին տրամադրված սոցիալական աշխատողի պաշտոնի անձնագրի օրինակելի ձևին և դրանով սահմանված գործառույթներին համապատասխան։  

10․ Աշխատակազմի <<հակակոռուպցիոն ծրագրերի պատասխանատուի>> գործառույթները դրված են աշխատակազմի  քարտուղար  (ծածկագիր՝ 1․2-1) Լիլիթ Ավուշյանի և աշխատակազմի ներքին աուդիտի բաժնի պետ (ծածկագիր՝ 2․1-2) Նինա Մարկոսյանի  վրա։ Վերջիններիս պաշտոնների անձնագրերում տեղայնացված են ՀՀ տարածքային կառավարման և ենթակառուցվածքների նախարարի 2023 թվականի հունվարի 18-ի N ԳՍ/15․4/1357-2023 հանձնարարականով   ՀՀ մարզերի համայնքներին տրամադրված <<հակակոռուպցիոն ծրագրերի պատասխանատուի>> օրենքով սահմանված իրավունքներն ու պարտականությունները։      
11. Համայնքի ղեկավարի 2017 թվականի դեկտեմբերի 28-ի N 25-Ա որոշմամբ  հաստատվել են մրցութային և ատեստավորման հանձնաժողովների աշխատակարգերը՝    ՀՀ տարածքային կառավարման համակարգող նախարարի 2006 թվականի օգոստոսի 29-ի <<Համայնքային ծառայության մրցութային և ատեստավորման հանձնաժողովների օրինակելի աշխատակարգերը հաստատելու մասին>> N 12-Ն հրամանի հավելվածով հաստատված օրինակելի աշխատակարգին համապատասխան։

12․ Համայնքային ծառայության թափուր պաշտոնների համար անցկացված մրցույթների փաթեթների ուսումնասիրման արդյունքում թերություններ չեն հայտնաբերվել։
13․ Աշխատակազմի համայնքային ծառայության պաշտոնների անձնագրերը հաստատվել են համայնքի ղեկավարի 2018 թվականի հունվարի 12-ի N 04-Ա և  2025 թվականի ապրիլի 14-ի N 70-Ա որոշումներով։ Ուսումնասիրության արդյունքում պարզվել է, որ մի շարք համայնքային ծառայողների անձնական գործերում նշված է, որ բացակայության ժամանակ համապատասխան բաժնի պետին փոխարինում է այլ բաժնի պետերից մեկը, սակայն նշված չէ ով կարող է փոխարինել բաժնի գլխավոր մասնագետներից մեկին։
14․  Աշխատակազմի համայնքային ծառայողների անձնական գործերը, ընդհանուր առմամբ, վարվում են ՀՀ տարածքային կառավարման նախարարի 2006 թվականի նոյեմբերի 7-ի N 20-Ն հրամանով հաստատված համայնքային ծառայողների անձնական գործերը վարելու կարգին (այսուհետ՝ Կարգ) համապատասխան։
Կարգի 1-ին կետի <<ժթ>> ենթակետի համաձայն՝ անձնական գործում պահվում են տվյալ պաշտոնի անձնագրի պահանջները բավարարող` կադրերի ռեզերվում գրանցված անձի մասին տեղեկություններ ստանալու և նրա հետ պայմանագիր կնքելու համար ՀՀ կառավարության լիազորած պետական կառավարման մարմնին ուղղված գրավոր դիմումի և դրա վերաբերյալ լիազորված մարմնի գրավոր պատասխանի պատճենները, ժամկետային աշխատանքային պայմանագրերը։ Ուսումնասիրության արդյունքում պարզվել է, որ ՀՀ Կոտայքի մարզի Բյուրեղավանի համայնքապետարանի աշխատակազմի համայնքային ծառայողների անձնական գործերում թերություններ չեն հայտնաբերվել, սակայն պաշտոնների անձնագրերում առկա են բովանդակային և տեխնիկական որոշ թերություններ (մասնավորապես՝ համայնքային ծառայողների պաշտոնների անձնագրերում՝ միմյանց փոխարինման հնարավորության վերաբերյալ առկա են հակասություններ)։   

Մասնավորապես՝ աշխատակազմի բաժնի պետին պաշտոնի անձնագրում նշված է, որ փոխարինում է այլ բաժնի պետերից մեկը, մինչդեռ բաժնում առկա է գլխավոր մասնագետի հաստիք։ 
15. Համայնքի ղեկավարի 2023 թվականի փետրվարի 7-ին N 57-Ա որոշմամբ  հաստատվել է համայնքի խնամակալության և հոգաբարձության հանձնաժողովի կազմը։ Հանձնաժողովի կազմում ներառված են՝ ֆինանսատնտեսագիտական, եկամուտների հաշվառման և հավաքագրման, ծրագրերի կազմման և համակարգման բաժնի գլխավոր մասնագետ (ծածկագիր՝ 2․3-2) Վարուժան Մարտիրոսյանը և   համայնքապետարանի աշխատակազմի առաջատար մասնագետ (ծածկագիր՝ 3․1-3) Աննա Սահրատյանը։ Աշխատակազմի «խնամակալության և հոգաբարձության հանձնաժողովի անդամ Աննա Սահրատյանի պաշտոնի անձնագրում գործառույթները տեղայնացված են, սակայն Վարուժան Մարտիրոսյանի պաշտոնի անձնագրում գործառույթները տեղայնացված չեն։։                                                                                                                                
16․ 
ՀՀ Կոտայքի մարզի Բյուրեղավան համայնքի վարչական ղեկավարների անձնական գործերի ուսումնասիրության արդյունքում թերություններ չեն հայտնաբերվել։
Կադրային գործի ուսումնասիրության ժամանակ տրվել է անհրաժեշտ խորհրդատվություն հայտնաբերված բացթողումները շտկելու նպատակով։
Տարածքային կառավարման վարչության պետ՝                                     Ա. Իվանյան
25․06․2025թ․
